
[4] De tribus iudicis provincialibus advocati provincie. Capitulum quartum. 
 
Ille supremus iudex, qui in Meydeburg iudicio presidet, hoc castellanus, qui sedet tria 
iudicia provincialia in anno: unum iudicium in die sancte Agathe, secundum in die 
sancti Johannis appostoli, tertium in octava beati Martini. Si ceciderita aut evenerit 
ad aliquod horum iudiciorum ad diem [k. 47v] celebrem aut feriatum, extunc amisit 
suum iudicium. Et si scultetus aut solus castellanus ad iudicium non venerit, quia 
scultetus cum castellano primam sentenciam debet invenire, et si scultetus non 
venerit ad castellanum, extunc decem talenta demeretur, nisi legale impedimentum 
ipsum impediret, quod probare poterit, ut ius dictaverit. Quitquid terminalis [s] 
factum seu commissum fuerit quatuor decem diebus ante suum iudicium, hoc 
castellanus debet iudicare et nemo alter. 

